
YO‘ZBEKISTON ICHKI OZIQ-
OVQAT TOVARLARI BOZORINI 
TO‘LDIRISHNING O‘ZIGA XOS 

XUSUSIYATLARI

Azlarova Munira Muhammad Amin qizi
Toshkent davlat iqtisodiyot universiteti tadqiqotchisi

Annotatsiya: ushbu ilmiy maqolada O‘zbekistonda oziq-ovqat tovarlariga bo‘lgan talabning o‘zgarish tendentsiyalari yorit-
ilgan. Respublika hududlari bo‘yicha iste’mol tovarlarining ishlab chiqarish holati, O‘zbekistonga oziq-ovqat mahsulotlarini 
import qiluvchi davlatlar to‘g‘risidagi ma’lumotlar, oziq-ovqat mahsulotlarga bo‘lgan talabni qondirish har qanday davlat 
uchun muhim ekanligini hisobga olgan holda taklif va tavsiyalar ishlab chiqilgan.

Kalit so‘zlar: oziq-ovqat tovarlari, talab va taklif, agrobiznes, klaster, bozor, mahsulot sifati, mahsulot narxi, nazorat, oziq-
ovqat xavfsiziligi, iste’mol tovarlari, agrar, sanoat, moliya-kredit, mintaqaviy, ijtimoiy, ekologik, ijtimoiy-iqtisodiy sharoitlar.
Аннотация: в данной научной статье рассматриваются тенденции изменения спроса на продовольственные това-
ры в Узбекистане. Были разработаны предложения и рекомендации с учетом состояния производства потреби-
тельских товаров по регионам республики, информации о странах, импортирующих продовольствие в Узбекистан, 
важности факта удовлетворения спроса на продовольственные товары для любого государства.

Ключевые слова: продовольственные товары, спрос и предложение, агробизнес, кластер, рынок, качество про-
дукции, цена на продукцию, контроль, продовольственная безопасность, потребительские товары, аграрные, 
промышленные, финансово-кредитные, региональные, социальные, экологические, социально-экономические 
условия.
Abstract: this scientific article describes trends in the demand for food products in Uzbekistan. Proposals and recomen-
dations were developed taking into account the state of production of consumer goods in the regions of the republic, 
information on the countries that import food products to Uzbekistan, meeting the demand for food products is important 
for any country.

Key words: food products, demand and supply, agrobusiness, cluster, market, product quality, product price, control, food 
safety, consumer goods, agrarian, industry, finance-credit, regional, social, environmental, social- economic conditions.

K I R I S H
O‘zbekistonda iqtisodiy islohotlarni amalga oshirishda raqobatlashadigan bozor munosabatlarini rivojlant-

irish, bozorni turli tovarlar va xizmatlar bilan to‘ldirish, iste’molchilarning sifatli tovar xarid qilishga keng imkoni-
yatlar yaratishni marketing tamoyillari asosida baholash, marketing strategiyasini ishlab chiqish, pirovardida 
aholining farovon turmush sharoitini ta’minlash bugungi kunning muhim vazifalaridan biri sanaladi. Shu bois 
iqtisodiyotni tarkibiy o‘zgartirish va diversifikatsiyalash sharoitida iste’mol bozorini va aholining iste’mol ko‘rsat-
kichlarini o‘rganish, marketing strategiyasini ishlab chiqish dolzarb masalalardan biri hisoblanadi. Mamlakatimiz-
da aholining iste’mol tovarlariga xususan, oziq-ovqat mahsulotlariga bo‘lgan ehtiyojlarini barqaror ta’minlash, 
ichki iste’mol bozorini mahalliy ishlab chiqarilgan oziq-ovqat mahsulotlari bilan to‘ldirish, ularning narxlarini 
yanada arzonlashtirish, aholining sifatli iste’mol tovarlariga bo‘lgan talablarini to‘laroq qondirishda marketing 
omillaridan foydalanish, iste’mol tovarlari bozorida marketing strategiyasini shakllantirish va takomillashtirish, 
uning samaradorligini oshirish zarur va maqsadga muvofiq bo‘lib, tadqiqot mavzusining dolzarbligini belgilaydi.

Ichki bozorni oziq-ovqat tovarlari bilan to‘ldirish, Respublikamizda oziq-ovqat xavfsizligini ta’minlash, mam-
lakatda ijtimoiy-iqtisodiy va siyosiy barqarorlikni ta’minlashning muhim omili hisoblanadi. Oziq-ovqat xavfsizligini 
ta’minlashda qishloq xo‘jaligi muhim o‘rin tutadi. Bu borada O‘zbekiston Respublikasi Prezidenti Sh. Mirziyoyev 
O‘zbekiston Respublikasi Oliy Majlisi Qonunchilik Palatasining qo‘shma majlisdagi nutqida “Qishloq xo‘jaligini 
isloh qilish va oziq-ovqat xavfsizligini ta’minlash masalalari, hech shubhasiz, biz uchun eng muhim vazifalar-
dan biri bo‘lib qoladi. Eng avvalo, agrosanoat kompleksi va uning lokomotivi, ya’ni harakatga keltiruvchi kuchi 
bo‘lgan ko‘p tarmoqli fermer xo‘jaliklarini izchil rivojlantirishga katta e’tibor qaratiladi”, – deb ta’kidlagan [1].

Y Oziq-ovqat xavfsizligini ta’minlashda oziq-ovqat sanoati ham muhim rol o‘ynaydi. Oziq-ovqat sanoati tayyor 
yoki yarim fabrikat holda ovqat mahsulotlari, shuningdek, ichimliklar, tamaki buyumlari hamda yog‘ ishlab chiqa-
rish asosida sovun va yuvish vositalarining bir necha toifalarini ishlab chiqaruvchi tarmoqlar guruhidir [4]. Xalqa-
ro tarmoqlar standarti klassifikatsiyasida oziq-ovqat ishlab chiqarish ishlab beruvchi, ya’ni unumli tarmoqlar 
guruhiga kiritilgan. Oziq-ovqat sanoatining mustaqil bo‘linmalari sifatida oziq-ovqat ishlab chiqarish (kod 10), 
ichimliklar ishlab chiqarish (kod 11) va tamaki buyumlari ishlab chiqarish (kod12). Oziq-ovqat ishlab chiqarish 
13 ta tarmoqqa bo‘linadi: go‘sht sanoati (1010); baliq sanoati (1020); meva-sabzavotlarni qayta ishlash sanoati 
(1040); yog‘-moy sanoati (1040); sut sanoati (1050); un-yorma sanoati (1061); kraxmal sanoati (1062); non-bu-
lochka sanoati (1071); shakar sanoati (1072); konditer sanoati (1073); makaron sanoati (1074); iste’molga 
tayyor ovqatlar ishlab chiqarish(1075); hayvonlar uchun ozuqa ishlab chiqarish (1080) [5].

Oziq-ovqat tovarlari iste’mol bozorida ehtiyoj bilan iste’mol, to‘lovga qobiliyatli talab bilan taklif, ishlab 
chiqaruvchilar va iste’molchilar o‘rtasida uzviy aloqalar va o‘zaro harakatlar mavjud bo‘ladi. Mazkur aloqaning, 
umuman olganda esa iste’mol bozorining qanchalik samaradorligi uni infratuzilmasining rivojlanganlik darajasi-
ga bog‘liqdir.

Aynan infratuzilma (ingliz tilidan – asos, poydevor) mintaqaning oziq-ovqat bozorida uyg‘un munosabatlar-
ni yaratish uchun zarur shart bo‘lib, bozor xo‘jaligi aloqalari tizimi sifatida bozor subyektlari o‘rtasidagi aloqalarni 
shakllantirishni ta’minlaydi.

Fikrimizcha, bugungi kunda oziq-ovqat xavfsizligini ta’minlashda qandolatchilik tarmog‘ining ham ahami-
yati ortib bormoqda. 

M A V Z U G A  O I D  A D A B I Y O T L A R N I N G  T A H L I L I
Oziq-ovqat tovarlari bozori infratuzilmasi – bu mamlakatning ijtimoiy-iqtisodiy muhitida faoliyat yuritadigan 

va bozor ishtirokchilarining samarali o‘zaro aloqasiga ko‘maklashuvchi ulgurji va chakana savdo, moddiy-tex-
nik ta’minlash va omborxona xo‘jaligi, moliya-kredit, sug‘urta, axborot va me’yoriy-huquqiy ta’minotning o‘zaro 
bog‘liq majmuasini ifodalaydi.

Oziq-ovqat tovarlarining asosiy toifasi talab va taklifdan iborat bo‘lib, tovarlarni savdo orqali sotish jaray-
onida amalga oshiriladi. Aynan talab va taklifning o‘zaro nisbati ishlab chiqarishda tarkibiy siljishlarni keltirib 
chiqaradi, darajasi va dinamikasiga o‘z ta’sirini ko‘rsatadi hamda agrosanoat majmuasi tarmoqlari o‘rtasida 
mablag‘larning aylanishiga ko‘maklashadi. 

Infratuzilma tushunchasini ifodalovchi turli xil yondashuvlar mavjud [6].
Obyektlarni infratuzilma tarkibiga kiritish belgisi bo‘yicha quyidagilarni keltirish mumkin:
birinchidan, infratuzilma deganda ishlab chiqarish va aholiga xizmat ko‘rsatish tizimi tushuniladi (yakuniy 

mahsulotga ega bo‘lmagan, ammo ishlab chiqarish faoliyat ko‘rsatishi uchun muhim bo‘lgan tarmoqlarni o‘z 
ichiga oladi);

ikkinchidan, infratuzilma ishlab chiqarishga xizmat qiluvchi tizim sifatida tushuniladi (transport, aloqa, mod-
diy-texnik va omborxona xo‘jaligi, ishlab chiqarishga xizmat qiluvchi tarmoqlar);

uchinchidan, infratuzilmaga murojaat qilish sohasidagi xizmatlarni yaratuvchi tarmoqlar kiradi.
Shu bilan birga, infratuzilmani ishlab chiqarishni samarali rivojlantirish uchun sharoit yaratadigan ele-

mentlar majmuasi sifatida ko‘rib chiqishda, ko‘pincha “infratuzilma”va “xizmat ko‘rsatish sohasi” tushunchalari 
aniqlanadi.

Moddiy-texnik nuqtayi nazardan infratuzilma ishlab chiqarish kuchlarining elementi sifatida qaraladi. O‘z 
navbatida, bular “resurslarni o‘zaro manfaatli taqsimlashda to‘liq integratsiya va xo‘jalik faoliyatining yuqori da-
rajasini ta’minlashga imkon beradi” [7].

Bizning fikrimizcha, har ikki qarash ham infratuzilmaning aniq tushunchasini aks ettirmaydi. Buni quyidagi-
lar bilan izohlash mumkin. Birinchidan, ishlab chiqarishga xizmat ko‘rsatish uchun sharoit yaratuvchi tarmoqlar 
majmuasi va infratuzilmaning moddiy-texnik bazasi bir biridan butunlay boshqa tushunchalardir. Ularning birin-
chisi, turli tarmoq va sohalarni, shuningdek, o‘z funksional maqsadiga ko‘ra sezilarli darajada farq qilishi mum-
kin bo‘lgan alohida faoliyat turlarini o‘z ichiga oladi; ikkinchisi ushbu tarmoqlarga kiritilgan moddiy obyektlarning 
yig‘indisini aks ettiradi. Shu bilan birga, “xizmat ko‘rsatish sohasi” tushunchasi, “infratuzilma” tushunchasidan 
farqli o‘laroq, ishlab chiqarish va aholiga xizmat ko‘rsatuvchi tarmoqlarni o‘z ichiga oladi.

Ushbu yondashuvlar “infratuzilma” tushunchasining mohiyatini aniqlashga imkon berib, bunga bozor sub-
yektlari o‘rtasidagi munosabatlarni shakllantirish va amalga oshirishni ta’minlaydigan obyektlar va institutsional 
tuzilmalar majmuasi sifatida qarash lozim.

I. P. Stukanova oziq-ovqat tovarlari bozori infratuzilmasiga axborot tizimi, huquqiy tizim, moliya-kredit tizimi, 
savdo va vositachilik tashkilotlarini kiritadi [8].

Oziq-ovqat tovarlari bozori uni boshqa tovarlar bozoridan farqlaydigan qator o‘ziga xos xususiyatlari mavjud.

YI. Ivolga iqtisodiy adabiyotlarda berilganlarni umumlashtirish asosida oziq-ovqat tovarlari bozorini farqlay 
olish mumkin bo‘lgan quyidagi xususiyatlarni ko‘rsatib o‘tadi [9]: taklif hajmini nazorat qilishning cheklanganligi; 
taklifning notekis va barqaror emasligi; taklifning past elastikligi; talabning past elastikligi; tarmoq xatarlarin-
ing yuqoriligi; talabning uzluksizligi; boshqa bozorlarga nisbatan xarajatlarning yuqoriligi; hududlar orasidagi 
sezilarli bo‘lgan farqlar va ularni bartaraf etishning qiyinligi; bozor va ishlab chiqarish tarkibiga madaniyat va 
an’analarning ta’siri.

Yuqoridagi berilgan xususiyatlarga ko‘ra shuni aytishimiz mumkinki, oziq-ovqat tovarlari bozoriga tabiat-
ning tabiiy omillari o‘z ta’sirini bilvosita o‘tkazadi. Shu sababdan qishloq xo‘jaligi ishlab chiqaruvchilari o‘z ishlab 
chiqarish miqyoslarini nazorat qilishda cheklangan ikoniyatga ega bo‘ladilar. Mahsulot ishlab chiqarish va taklif 
etish hajmlarining o‘zgarib turishi talab darajasi va narx darajasi dinamikasiga o‘z ta’sirini o‘tkazadi.

Oziq-ovqat xavfsizligi milliy xavfsizlikning bir qismi sifatida davlat agrar va iqtisodiy siyosatining eng asosiy 
maqsadlaridan biri bo‘lib, aholining barcha qatlamlarini hayot kechirish uchun kerakli miqdor va sog‘lom tur-
mush uchun munosib sifatda oziq-ovqat ta’minotini kafolatlashi lozim [10].

Mamlakatning oziq-ovqat xavfsizligini ta’minlashning asosiy maqsadi va vazifalarini shakllantirishda BMT-
ning FAO tashkiloti nizomida belgilangan maqsad va vazifalarni hisobga olish maqsadga muvofiq bo‘ladi. Ush-
bu xalqaro tashkilotning Oziq-ovqat xavfsizligi konsepsiyasidagi quyidagi tavsiyalari maqsad va vazifalarni bel-
gilashda metodologik asos bo‘lib xizmat qiladi [11]:

●	oziq-ovqat xavfsizligi o‘zini o‘zi oziq-ovqat bilan to‘liq ta’minlashni ifodalamaydi;
●	mamlakat nisbiy ustunlikka ega bo‘lgan holatda o‘z ehtiyojlari uchun yetarli miqdorda oziq-ovqat mahsu-

lotlarini o‘zi ishlab chiqarishga harakat qilishi lozim;
●	mamlakat zarur miqdordagi oziq-ovqat mahsulotlarini import qilishga va o‘z fuqarolarining oziq-ovqat 

mahsulotlariga bo‘lgan ehtiyojlarini ta’minlashga qodir bo‘lishi lozim;
●	mamlakat hukumati oziq-ovqat xavfsizligi doirasida fuqarolarning xavfsiz oziq-ovqatga miqdoriy va iqti-

sodiy jihatdan ega bo‘lish (erishish) imkoniyatlarini ta’minlashi kerak.
Mamlakat aholisining oziq-ovqat mahsulotlariga bo‘lgan talabi ovqatlanishga bo‘lgan fiziologik talab, 

ya’ni aholi soni, uning ijtimoiy-demografik tarkibi, oziq-ovqat mahsulotlariga nisbatan to‘lov qobiliyati darajasi, 
hududlarning o‘ziga xos xususiyatlaridan kelib chiqqan holda shakllanadi. 

Shu o‘rinda BMTning Oziq-ovqat va qishloq xo‘jaligi bo‘yicha tashkiloti oziq-ovqat xavfsizligi holatini baho-
lashda quyidagi to‘rt yo‘nalish bo‘yicha ko‘rsatkichlarni shakllantirganligini ta’kidlashimiz mumkin [12]: 

●	mahsulotning mavjudligi (bunda ishlab chiqarish hajmlari, hosildorlik/mahsuldorlik, zaxiralar darajasi, 
zarar va yo‘qotishlar va h.k. ko‘rsatkichlar qo‘llaniladi);

●	oziq-ovqatga erishish imkoniyatlari (mavjud holatdagi daromadga zarur hajmdagi oziq-ovqatni xarid qil-
ishning iqtisodiy imkoniyatlari, oziq-ovqatni tashish, ya’ni qattiq qoplamali yo‘llarning ularning umumiy 
uzunligidagi ulushi, temir yo‘llarning zichligi tahlil qilinadi);

●	oziq-ovqat bilan ta’minlashning barqarorligi (turli mavsum va davrlarda oziq-ovqat mahsulotlarning ye-
tarligi, ularning narxlari baholanadi va h.k. Bunda tabiiy ofatlar va ijtimoiy larzalar yuz berishi holatlari 
kuzatilib boriladi);

●	oziq-ovqat iste’moli (haqiqiy iste’mol darajasi ovqatlarning to‘yimliligi, ya’ni uning kaloriyasi, oqsillar, 
mikroelementlar va h.k. bilan to‘yinganligi nuqtayi nazaridan baholanadi). 

Yuqoridagilardan kelib chiqib aytishimiz mumkinki, oziq-ovqat tovarlari bozoridagi davlat siyosati boshqa 
tovar bozorlariga nisbatan boshqacha tarzda shakllantirilishi kerak.

O‘zbekiston Respublikasi qishloq xo‘jaligi va oziq-ovqat tarmog‘ini istiqbolda barqaror rivojlantirish sohada 
davlat siyosatini yangicha yondashuvlar asosida yuritishni talab qilmoqda. O‘zbekiston Respublikasi Qishloq 
xo‘jaligini rivojlantirishning 2020–2030-yillarga mo‘ljallangan strategiyasi ushbu vazifalarni amalga oshirishga 
xizmat qiladi [3].

Mazkur Strategiyaning asosiy maqsadi qishloq xo‘jaligi va oziq-ovqat tarmog‘ining raqobatbardoshligini 
oshirishga qaratilgan islohotlarni yanada chuqurlashtirishda davlat siyosatini tubdan takomillashtirishga yo‘nal-
tirilgan bo‘lib, undagi birinchi ustuvor yo‘nalish aholining oziq-ovqat xavfsizligini ta’minlash hisoblanadi.

Aholi sonining o‘sishi, yer, suv va energiya resurslariga bo‘lgan talabning ortishi, shuningdek, iqlimning 
keskin o‘zgarishi oziq-ovqat xavfsizligini ta’minlashga ta’sir etuvchi asosiy omillardir.

So‘nggi yillarda mamlakatimizda oziq-ovqat xavfsizligini mustahkamlash bo‘yicha bir qator choralar amal-
ga oshirilishi natijasida O‘zbekiston dunyoda egallagan o‘rnini mustahkamlashga erishdi va bosqichma-bosqich 
global reytinglarda o‘z mavqeyini yaxshilab oldi. 

Birlashgan Millatlar Tashkilotining Oziq-ovqat va qishloq xo‘jaligi tashkiloti 2021-yil uchun Global ochlik in-
deksi reytingini e’lon qildi. 116 ta mamlakat joy olgan mazkur reytingda O‘zbekiston ochlik darajasi past davlat 
deb topildi [15].

ga qaratilgan. Bu esa O‘zbekiston Respublikasining barqaror rivojlanish maqsadlariga (BRM), shu jumladan 
BMTning 2-BRM “Ochlikka barham berish, oziq-ovqat xavfsizligini ta’minlash, iste’molni yaxshilash va barqaror 
qishloq xo‘jaligini targ‘ib qilish”da belgilangan maqsadlarga erishishga xizmat qiladi.

Ta’kidlash joizki, ichki bozorni oziq-ovqat bilan to‘ldirish, ularni ishlab chiqarish sohasida o‘z-o‘zini ta’min-
lashga erishish va oziq-ovqat xavfsizligini ta’minlash O‘zbekiston iqtisodiyotining muhim sektori hisoblangan 
qishloq xo‘jaligini rivojlantirishning ustuvor yo‘nalishlaridan biridir. Chunki, O‘zbekistonda qishloq xo‘jaligi iqti-
sodiyotning yetakchi tarmog‘i sanaladi. Shu jihatdan O‘zbekistonda oziq-ovqat xavfsizligini ta’minlash uchun 
qishloq xo‘jaligida yer va suv resurslaridan unumli, samarali foydalanishni ta’minlashga qaratilgan qonunchili-
kni yanada mustahkamlash, qishloq xo‘jaligi mahsulotlari tarkibida oziq-ovqat mahsulotlari ulushining yuqori 
bo‘lishiga erishish zarur.

Oziq-ovqat mahsulotlariga xos bo‘lgan yuqoridagi kabi xususiyatlarni yana ko‘plab keltirishimiz mumkin. 
Shu bilan birga, oziq-ovqat bozorlari aholi uchun zarur bo‘lgan savdo obyektlaridan biri hisoblanib, uning amal 
qilishi, rivojlanishi bozor talablariga to‘liq javob beradi va mohiyati bo‘yicha ijtimoiy-iqtisodiy masalalarni hal 
qilishda eng muhim o‘rinlardan birini egallaydi. 

Respublikamiz ichki bozorini oziq-ovqat mahsulotlariga bo‘lgan talabni qondirishda qishloq xo‘jaligi muhim 
rol o‘ynaydi. O‘zbekiston Respublikasi Prezidentining “Qishloq xo‘jaligi sohasida davlat boshqaruvi tizimini ta-
komillashtirish chora-tadbirlari to‘g‘risida”gi 2019-yil 17-apreldagi PF-5708-sonli Farmoniga muvofiq quyidagilar 
O‘zbekiston Respublikasi Qishloq xo‘jaligi vazirligining asosiy vazifalari va faoliyati yo‘nalishlari etib belgilangan:

●	birinchi navbatda qishloq xo‘jaligini raqamlashtirish, qishloq xo‘jaligi subyektlari o‘rtasidagi o‘zaro mu-
nosabatlarda bozor tamoyillarini joriy etish, ilg‘or tajriba va fan yutuqlarini, zamonaviy resurs tejovchi 
va intensiv agrotexnologiyalarni joriy etishni nazarda tutuvchi qishloq xo‘jaligi va oziq-ovqat xavfsizligi 
sohasida yagona davlat siyosatini amalga oshirish;

●	qishloq xo‘jaligi va oziq-ovqat mahsulotlarini ishlab chiqarish, saqlash, qayta ishlash va sotishda 
zamonaviy kooperatsiya munosabatlarini kengaytirish orqali qishloq xo‘jaligi va oziq-ovqat mahsulotlar-
ining qo‘shilgan qiymati zanjiri yaratilishini rag‘batlantirish;

●	agrobiznesning klaster modelini keng joriy etish chora-tadbirlarini amalga oshirish, klasterlash jarayonin-
ing tashkiliy-huquqiy va iqtisodiy asoslarini takomillashtirish, qishloq xo‘jaligi tarmoqlarida klasterlarni 
tashkil etish va rivojlantirish bo‘yicha investitsiya loyihalarini amalga oshirishga ko‘maklashish;

●	agrotexnik tadbirlarni o‘z vaqtida moliyalashtirish, qishloq xo‘jaligi mahsulotlari ishlab chiqaruvchilarining 
moliyaviy barqarorligi, hosildorligi past yerlar unumdorligini oshirish, oziq-ovqat xavfsizligini ta’minlash va 
qishloq xo‘jaligi mahsulotlari eksportini oshirishga ko‘maklashadigan qishloq xo‘jaligini davlat tomonidan 
qo‘llab-quvvatlash chora-tadbirlarini muvofiqlashtirish;

●	keng ko‘lamli zamonaviy moliyaviy xizmatlarni rivojlantirish va sifatli qishloq xo‘jaligi texnikasidan foyda-
lanish imkoniyatini oshirish orqali qishloq xo‘jaligini mexanizatsiyalash va qishloq xo‘jaligi mahsulotlarini 
chuqur qayta ishlashni rag‘batlantirish;

●	qishloq xo‘jaligi ekinlari urug‘larini tayyorlash, foydalanish va eksport qilishning zamonaviy tizimini shakl-
lantirish, mahalliy va xorijiy seleksiya navlari, shu jumladan biotexnologik navlarning birlamchi urug‘chilig-
ini tashkil etish va rivojlantirish;

●	o‘simliklarni himoya qilish sohasida yagona davlat siyosatini yuritish, zararkunandalar va begona o‘tlarga 
qarshi kurashish, agrokimyoviy xizmat ko‘rsatish va tuproqni muhofaza qilish bo‘yicha tizimli chora-tad-
birlarni amalga oshirish;

●	ta’lim, fan va qishloq xo‘jaligida ishlab chiqarishni tizimli asosda uzviy integratsiyalashuvini, qishloq 
xo‘jaligi tarmoqlarining yuqori malakali soha mutaxassislariga bo‘lgan joriy va istiqboldagi ehtiyojlarini hi-
sobga olgan holda kadrlarni tayyorlash, qayta tayyorlash va ularning malakasini oshirishni ta’minlash [2].

Fikrimizcha, oziq-ovqat ta’minoti masalasini mamlakat makroiqtisodiy rivojlanishining murakkab, biroq ye-
chilishi shart bo‘lgan muammosi, uning asosiy manbai hisoblangan agrosanoat majmuasi tabaqali tizimga ega 
ekanligini hisobga olgan holda hal etish maqsadga muvofiq.

Shu bois, mazkur masalani mamlakatning o‘ziga xos xususiyatlaridan kelib chiqqan, sohaga aloqador 
omillarni ketma-ketlik tarzida tizimlashtirilgan holda ko‘rib chiqish amalga oshirilishi lozim bo‘lgan tadbirlar ba-
jarilishida uzviylik jihatidan qator qulayliklar yaratadi. 

Oziq-ovqat ta’minoti muammolarini alohida tizim sifatida tadqiq etishda ularni bir necha quyi tizimlarga 
ajratish maqsadga muvofiq. Xususan, oziq-ovqat ta’minoti muammosini hal qilishda unga ta’sir ko‘rsatuvchi 
omillarni aniqlash va ularning muammo yechimiga qaratilgan maqsadli chora-tadbirlarni belgilab olish lozim, 
deb hisoblaymiz.

Maqolada O‘zbekistonda oziq-ovqat tovarlariga bo‘lgan talabning o‘zgarish tendentsiyalari, oziq-ovqat to-

varlari ishlab chiqarish va iste’molchilarga yetkazib berish jarayonlarini qiyosiy solishtirish, ilmiy o‘rganish va 
iqtisodiy jihatdan taqqoslash, mantiqiy fikrlash, ilmiy abstraksiyalash, analiz va sintez, induksiya va deduksiya 
usullaridan keng foydalanilgan. 

T A H L I L  V A  N A T I J A L A R
Iste’molchilar nisbatan bir xildagi oziq-ovqat mahsulotlarini iste’mol qiladilar va uni uzoq muddatga olib 

qo‘ya olmaydilar. Bozor sig‘imi nafaqat aholi soni bilan, balki uning oziq-ovqat mahsulotlariga bo‘lgan fiziologik 
hajmi bilan ham belgilanadi.

Oziq-ovqat tovarlari bozoriga nafaqat ishlab chiqarilayotgan qishloq xo‘jaligi xom ashyosi, tayyor mahsulot 
va oziq-ovqat tovarlari assortimenti va transport xarajatlari miqdori, shuningdek, ishlab chiqarish yo‘qotishlari 
va bozor narxlari bilan bog‘liq bo‘lgan hududiy farqlar sezilarli darajada ta’sir ko‘rsatadi. Ayrim qishloq xo‘jalik 
mahsulotlari ishlab chiqaruvchilarning qayta ishlash, saqlash va iste’mol qilish markazlaridan uzoqda joylashi-
shi mahsulotni manfaatli sharoitlarda o‘tkazish imkoniyatidan mahrum etadi.

Milliy ananalar, madaniy va tabiiy xususiyatlar muayyan hududlar aholisining talab va taklifini shakllan-
ishiga sezilarli ta’sir o‘tkazadi. Bu esa o‘z navbatida ishlab chiqarish va qayta ishlash sanoatining tarkibiga o‘z 
ta’sirini ko‘rsatmasdan qolmaydi.

Oziq-ovqat xavfsizligi keng qamrovli ijtimoiy-iqtisodiy, demografik va ekologik omillarga bog‘liq bo‘lib, mam-
lakat rivojlanishining asosiy tarkibiy qismlaridan biri hisoblanadi.

Mamlakatda oziq-ovqat barqarorligini, aholining oziq-ovqat mahsulotlariga fiziologik minimumga muvofiq 
miqdoriy va iqtisodiy, ijtimoiy jihatdan erishishini kafolatlash hamda oziq-ovqat mahsulotlarining xavfsiz iste’mo-
lini ta’minlashda ichki iste’mol bozorini oziq-ovqat tovarlari bilan to‘ldirish muhim ahamiyat kasb etadi. Ichki 
bozorni oziq-ovqat tovarlari bilan to‘ldirishda nafaqat ichki ishlab chiqarish, balki oziq-ovqat tovarlarining importi 
ham ishtirok etadi. Bunda mamlakatda ichki oziq-ovqat tovarlari bozorini to‘ldirishda infratuzilmaning rivojlan-
ganlik darajasi ham o‘z ta’sirini ko‘rsatmasdan qolmaydi (1-rasm).

1 - r a s m: Ichki oziq-ovqat tovarlari bozorini to‘ldirishda ishtirokchilarning o‘zaro aloqasi
Manba: muallif tomonidan ishlab chiqilgan.

Y Oziq-ovqat tovarlari bozorining barqaror emasligi qishloq xo‘jaligi mahsulotlarining ayrim turlarini yil davo-
mida mavsumga bog‘liq bir tekisda yetilmasligi va ob-havo sharoitlariga qaram ekanligi bilan bog‘liqdir.

Qishloq xo‘jaligi ishlab chiqarishi narxlar o‘zgarishidan kam ta’sirlanadi. Tarmoqda bo‘lib turadigan do-
imiy xarajatlarining yuqoriligi ishlab chiqarish hajmlari pasayib qolgan holatda mahsulot ishlab chiqaruvchilarn-
ing iqtisodiy-moliyaviy holatini yomonlashishiga olib keladi. Ko‘plab qishloq xo‘jaligi va oziq-ovqat tovarlariga 
bo‘lgan talab narxlar bo‘yicha kam elastikdir, chunki aholi ma’lum bir to‘plamdagi oziq-ovqat mahsulotlarini 
iste’mol qiladi. Aniq bir turdagi oziq-ovqat mahsulotni iste’molini oshirish uchun narxlar sezilarli darajada tushib 
ketishi kerak bo‘ladi.

Qishloq xo‘jaligi tadbirkorligiga yuqori xatarlar xos bo‘lib, tabiiy omillar sababli va yil davomida mahsu-
lotlarning bozorga chiqishi bir xil emasligi va bozor konyunkturasi o‘ta barqaror emasligi bunga sabab bo‘ladi.

O‘zbekistonning oziq-ovqat importidagi TOP-10 davlatlar (2022-yil, mln. AQSh dollari) ko‘rsatilgan ma’lu-
motlar 2-rasmda ko‘rsatilgan.

Hindiston

Turkiya

Xitoy

Ekvador

Pokiston

Braziliya

Belorusiya

Rossiya

Qozog‘iston

36,7

39,1

42

43,8

56,9

122,1

414,6

680,3

1021,6

120010008006004002000

2022-yil
2 - r a s m: O‘zbekistonga oziq-ovqat mahsulotlarini import qiluvchi davlatlar

Manba: UzPressa ma’lumotlari

2-rasmda keltirilgan ma’lumotlarga ko‘ra, O‘zbekistonga oziq-ovqat mahsulotlarini import qilayotgan 10 ta 
davlatga e’tibor qaratilgan. Bunga ko‘ra, birinchi o‘rinda Qozog‘iston 1021,6 mln. AQSh dollari, ikkinchi o‘rinda 
Rossiya 680,3 mln. AQSh dollari, uchinchi o‘rinda Belarusiya davlati bo‘lib 414,6 mln. AQSh dollari teng mah-
sulotlarni import qiladi. Oxirgi o‘rinlarda Xitoy (42 mln. AQSh dol.), Turkiya (39,1 mln. AQSh dol.) va Hindiston 
(36,7 mln. AQSh dol.) teng ekanligini ko‘rishimiz mumkin.

O‘zbekiston Respublikasining viloyatlar kesimida iste’mol tovarlarini ishlab chiqarish holati 1-jadvalda 
ko‘rsatilgan.

1 - j a d v a l: O‘zbekiston Respublikasining viloyatlar kesimida iste’mol tovarlarini ishlab chiqarish (foizda)

Hududlar 2010 2012 2014 2016 2018 2020 2021 2021-yilda 2010-yilga 
nisbatan farqi

O‘zbekiston Respublikasi 111,5 107,9 109,4 106,0 114,7 105,7 113,9 2,4

Qoraqalpog‘iston Resp. 109,4 109,6 112,0 104,3 122,2 113,6 105,3 -4,1

Andijon 108,9 109,2 101,2 70,1 165,2 99,9 92,3 -16,6

Buxoro 109,4 104,6 110,9 105,1 102,6 108,9 114,9 5,5

Jizzax 116,2 109,6 113,3 120,5 106,7 116,7 136,6 20,4

Qashqadaryo 109,6 108,1 105,8 112,7 100,7 110,9 95,7 -13,9

Navoiy 112,1 107,8 105,1 111,5 100,1 102,3 107,0 -5,1

Namangan 113,7 111,4 113,7 122,2 111,6 96,4 120,1 6,4



37

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz

2023-yil, iyun.  № 6-son.

IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

YSamarqand 118,5 104,4 116,0 108,9 111,6 119,9 112,9 -5,6

Surxondaryo 107,9 105,8 114,0 119,4 101,5 121,2 112,5 4,6

Sirdaryo 107,7 107,1 110,8 111,8 104,4 86,3 118,3 10,6

Toshkent 116,6 112,3 109,5 114,5 111,7 115,0 127,0 10,4

Farg‘ona 109,7 103,2 107,0 112,5 101,3 111,4 111,2 1,5

Xorazm 111,1 111,6 186,7 93,8 130,4 100,1 117,7 6,6

Toshkent sh. 110,5 107,4 114,9 119,4 101,7 107,0 129,2 18,7
Manba: http://www.stat.uz

1-jadvalda keltirilgan ma’lumotlarga e’tibor qaratadigan bo‘lsak, bunda O‘zbekiston Respublikasining 
viloyatlar kesimida iste’mol tovarlarini ishlab chiqarish holati foizda ko‘rsatilgan. Bunga ko‘ra, 2010-yildan 
2021-yilgacha bo‘lgan muddatda respublikaning viloyatlar kesimida tahlil qiladigan bo‘lsak, respublikaning 
ayrim viloyatlarida 2021-yilga kelib iste’mol tovarlarini ishlab chiqarish kamaygan. Jumladan, Qoraqalpog‘is-
ton Respublikasi (4,1%), Andijon (16,8 %), Qashqadaryo (13,9 %), Samarqand (5,6 %), viloyatlarida iste’mol 
tovarlarini ishlab chiqarish kamayganligini ko‘rishimiz mumkin. Qolgan viloyatlarda esa 2010-yilga nisbatan 
2021-yilda iste’mol tovarlarini ishlab chiqarish oshganligini ko‘rishimiz mumkin. Respublika bo‘yicha iste’mol 
tovarlarini ishlab chiqarish 2,4 foizga oshganligini ko‘rishimiz mumkin.

Bu esa bozor narxlarining tebranib turishiga olib keladi hamda mahsulotni avvaldan tayyorlash va saqlash-
ga bo‘lgan xarajatlari hisobiga oshib boradi.

Oziq-ovqat xavfsizligining to‘rt tarkibiy qismlari (oziq-ovqatning mavjudligi, uni xarid qilish qobiliyati, undan 
foydalanish va uning barqarorligi) bo‘yicha oziq-ovqat xavfsizligining davlat siyosati ishlab chiqiladi va amalga 
oshiriladi.

X U L O S A
Butun dunyoda oziq-ovqat taqchilligi xavfi ortib borayotgan bir paytda O‘zbekiston rahbariyati nafaqat ichki 

talabni qondirish, balki tashqi bozorga oziq-ovqat mahsulotlari yetkazib berish hajmini oshirish imkonini beradi-
gan muhim va zarur chora-tadbirlarni amalga oshirmoqda. Bugungi kunda O‘zbekistonning muhim missiyasi va 
har bir davlatning ushbu murakkab davrdagi dolzarb vazifasi xalqaro hamjamiyatda alohida xavotir va tashvish 
uyg‘otuvchi oziq-ovqat xavfsizligini ta’minlashga mas’uliyat bilan yondashishdir.

Ichki bozorni oziq-ovqat tovarlari bilan to‘ldirishda, ularga bo‘lgan talab tarkibidagi o‘zgarishlar va tenden-
tsiyalarni tadqiq etar ekanmiz, bunda savdo-sotiq jarayonini tashkil etishda oziq-ovqat mahsulotlarining o‘ziga 
xos xususiyatlari ham inobatga olish kerak, deb hisoblaymiz, jumladan:

●	oziq-ovqat mahsulotlarining aksariyat qismi insonlar iste’moli uchun juda ham zarur bo‘lgan ne’matlar-
dandir. Shuning uchun ham narx-navoning o‘sishi holatida ham, bu mahsulotlarga bo‘lgan talab kamay-
maydi; 

●	mamlakatning o‘zida ishlab chiqarilayotgan mahsulotlar insonlar faoliyati bilan chambarchas bog‘lan-
gan bo‘lib, faqat iqtisodiy samaradorlik bilan o‘lchanib qolmasdan, balki u yoki bu mahsulotning yo‘qligi 
hayot-mamotni hal qilishi mumkin. Oziq-ovqat mahsulotlarining ishlab chiqarilishi va taklifi faqat yuqori 
darajadagi ijtimoiy-iqtisodiy ahamiyati bilan o‘lchanmasdan, balki samaradorlik nuqtayi nazaridan ham 
hisobga olinadi. Bu milliy xavfsizlikni ta’minlaydigan yo‘nalishlar orasida oziq-ovqat majmuasi rivojlan-
ishini yuqori o‘rinlardan biriga qo‘yadi;

●	oziq-ovqat mahsulotlarini iste’mol qilishda fiziologik, tarixiy, milliy, hududiy, iqlim, intellektual xususiyat-
larga asoslangan chegarasi mavjud bo‘lib, bozorlarning mahsulotlar bilan to‘ldirilishi natijasida, aholin-
ing daromadlari o‘sishi kuzatiladi va mahsulotlarga talabning ortiqcha namoyon bo‘lmasligini ko‘rsatadi. 
Natijada, oziq-ovqat iste’moli uchun sarflangan xarajatlar ulushi kamayadi, daromadlar bo‘yicha salbiy 
egiluvchanlik kuzatiladi va boshqa tovarlarga e’tibor qaratilib, tovarlar va xizmatlarni ishlab chiqarish 
rag‘batlantiriladi;

●	ko‘p asrlar, yillar davomida qishloq xo‘jaligida yer asosiy ishlab chiqarish vositasi bo‘lib kelgan. Shu 
sababli ham oziq-ovqat mahsulotlari elastikligi yuqori bo‘lmagan, ya’ni ishlab chiqarishni kengaytirish 
uchun katta mablag‘, mehnat va vaqt sarflash talab qilingan, lekin hamma vaqt ham buning iloji bo‘lma-
gan. Fan-texnika rivojining kuchayishi bilan, qishloq xo‘jaligining yerga bog‘liqligi ham nisbatan kamayib 
bordi. Ayniqsa, chorvachilik mahsulotlarini yetishtirishda bu jarayon yerga bog‘liq bo‘lmay qoldi. Shunga 
qaramasdan, yer qishloq xo‘jaligida asosiy predmet va qurol bo‘lib qolaveradi; 

bir mahsulotga tegishli bo‘lgan omillar asosida belgilanadi. Masalan, qishloq xo‘jaligiga bo‘lgan munosa-
bat aholining, dehqon va fermer xo‘jaliklariga bo‘lgan munosabatlar asosida aniqlanadi;

●	oziq-ovqat mahsulotlariga talab kam egiluvchanlikka egadir, ya’ni narx-navoning keskin ko‘tarilishi, talab 
miqdorining keskin kamayishiga olib kelmaydi, shu bilan bir vaqtda sotuvchi daromadining ortib borish 
holatiga ega bo‘ladi;

●	aholi tomonidan har doim iste’mol qilinadigan oziq-ovqat mahsulotlariga talabning ham takror sodir bo‘li-
shi kuzatiladi. Bu esa tovar ishlab chiqaruvchilar o‘z tashabbuslari bilan har doim mahsulot ishlab chiqa-
rish uchun harakat qilish bilan belgilanadi;

●	oziq-ovqat mahsulotlarining taklifi narx-navoning o‘zgarishiga ham bog‘liq bo‘lib, u harakatchanlik, ya’ni 
tovar hajmining ko‘payish yoki kamayish xususiyatiga ega. Ayniqsa, o‘simlik mahsulotlarida bu yaqqol 
seziladi, chorvachilik mahsulotlarida esa uzoq muddatli takror ishlab chiqarish bosqichlari mavjuddir. 
Ayniqsa, dehqon xo‘jaliklari egalari o‘zlari yetishtirgan mahsulotlarining bozordagi konyunkturasini yax-
shi bilganliklari tufayli, ulardan ayrimlarini ma’lum bir vaqtgacha, ya’ni narx-navoni ko‘tarilishi davrigacha 
ushlab turishi mumkin va natijada yaxshi daromad olishga harakat qiladilar;

●	oziq-ovqat mahsulotlari uchun xos bo‘lgan xususiyatlardan yana biri ishlab chiqarishda tabiiy-iqlim 
sharoitlari va yana boshqa sabablarga ko‘ra mo‘ljaldagidan ko‘ra kamroq hosil olish holatlarining sodir 
bo‘lishidir. Qishloq xo‘jaligi ishlab chiqarishi tabiiy ob-havo sharoitlariga bog‘liq. Hatto qishloq xo‘jaligi-
da eng jadal texnologiyalar qo‘llovchi yuqori darajadagi agrar madaniyatga ega bo‘lgan mamlakatlarda 
ham, mahsulot ishlab chiqarish hajmi kutilmagan natijalarni berishi mumkin. Qurg‘oqchilik, suv toshqini, 
zararkunandalar, mollar va o‘simliklarning kasallanishi agrar sohada sarflanadigan kapitalni oqlamasligi 
kuzatilgan. Bunday sharoitda sotishdan kelgan daromad miqdori ham kamayishi mumkin; 

●	oziq-ovqat mahsulotlariga bozor talabi chegaralangan bo‘lib, bozorning to‘liq ta’minlanishigacha yetib 
borishi mumkin. Sanoat va boshqa nooziq-ovqat mahsulotlari cheklanmagan miqdorda iste’mol qilinsa, 
oziq-ovqat mahsulotlarini faqat ma’lum miqdorgacha iste’mol qilish mumkin, ya’ni foydalilik chegarasi 
kamayishi qonuni amal qiladi. 

Ichki bozorni oziq-ovqat mahsulotlari bilan to‘yintirish, oziq-ovqat xavfsizligini ta’minlash hamda oziq-ovqat 
tovarlariga bo‘lgan talab tarkibini baholashda mamlakatdagi mahalliy tovar ishlab chiqaruvchilar tomonidan oziq-
ovqat mahsulotlarining ishlab chiqarish salmog‘i, bir sutkada aholi tomonidan yetarli darajadagi kaloriyaga ega 
bo‘lgan oziq-ovqat mahsulotlarini iste’mol qilinishi, ovqatlanishning oqilona tarkibini ta’minlash va aholining ehtiy-
ojlarini fiziologik jihatdan asoslangan me’yorlarda to‘liq ta’minlash, oziq-ovqatlarning o‘rnini qoplovchi sug‘urta 
zaxiralarini shakllantirish hamda mamlakat ichida ishlab chiqarilmaydigan yoki kam miqdorda ishlab chiqaril-
adigan oziq-ovqat mahsulotlariga bo‘lgan ehtiyojni import hisobidan qondirishning real imkoniyatlarini asoslash 
maqsadga muvofiq hisoblanadi.

